
Erindisbréf fyrir

Davíð Egilson

forstjóra Umhverfisstofnunar
UMHVERFISRÁÐUNEYTIÐ
Umhverfisstofnun starfar undir yfirstjórn umhverfisráðuneytis samkvæmt lögum um Umhverfisstofnun, nr. 90/2002. Forstjóri Umhverfisstofnunar er skipaður af umhverfisráðherra til fimm ára í senn og ber ábyrgð gagnvart ráðherra í samræmi við lög og skipurit stofnunarinnar. Forstjóri fer með stjórn stofnunarinnar, ber ábyrgð á fjárhagslegum rekstri hennar og framfylgir þeim lögum og stjórnvaldsfyrirmælum sem um stofnunina gilda sem og einstökum fyrirmælum ráðherra um starfsemi hennar. 

Forstjóri ræður forstöðumenn, sem og annað starfsfólks, og skulu forstöðumenn starfa yfir hverju fagsviði innan stofnunarinnar. Einn forstöðumaður gegnir starfi staðgengils forstjóra samkvæmt ákvörðun forstjóra.

Forstjóri Umhverfisstofnunar ber ábyrgð á gerð langtímaáætlunar fyrir stofnunina og að hún sé í samræmi við markmið ráðuneytisins og ráðherra hverju sinni. Forstjóri skal gera starfs- og rekstraráætlun fyrir hvert ár þar sem gerð er grein fyrir hvernig helstu starfsmarkmiðum og áherslumálum yfirstandandi árs verði náð. Langtímaáætlun, starfs- og rekstraráætlun skal leggja fyrir ráðuneytið til samþykktar.

Forstjóri Umhverfisstofnunar skal stýra starfsemi stofnunarinnar í samræmi við lög og reglur ríkisstjórnar í jafnréttismálum og gæta þess að konur og karlar hafi jafnan rétt til starfa hjá stofnuninni og til launa fyrir sömu störf. Forstjóri Umhverfisstofnunar skal jafnframt stuðla að því að störf innan stofnunarinnar henti jafnt konum sem körlum og vinna að jafnri stöðu kynjanna í hvívetna. 

Umhverfisstofnunin annast verkefni á grundvelli eftirtaldra laga: um hollustuhætti og mengunarvarnir, nr. 7/1998, um eiturefni og hættuleg efni, nr. 52/1998, um varnir gegn mengun sjávar, nr. 32/1986, um matvæli, nr. 93/1995, um náttúruvernd, nr. 44/1999, um vernd, friðun og veiðar á villtum fuglum og villtum spendýrum, nr. 64/1994, um erfðabreyttar lífverur, nr. 18/1996, um framkvæmd samnings um bann við þróun, framleiðslu, söfnun og notkun efnavopna og um eyðingu þeirra, nr. 17/2000, um heimild fyrir ríkisstjórnina til að staðfesta fyrir Íslands hönd þrjá alþjóðasamninga um varnir gegn mengun sjávar af völdum olíu, nr. 14/1979, um Náttúrufræðistofnun Íslands og náttúrustofur, nr. 60/1992, um innflutning dýra, nr. 54/1990, um veitinga- og gististaði, nr. 67/1985, lyfjalaga, nr. 93/1994, sóttvarnarlaga, nr. 19/1997, um verndun Mývatns og Laxár í Suður Þingeyjarsýslu, nr. 36/1974, um sinubrennur og meðferð elds á víðavangi, nr. 61/1992, um tóbaksvarnir, nr. 6/2002, um skipulag ferðamála, nr. 117/1994, um vernd Breiðafjarðar, nr. 54/1995, um dýravernd, nr. 15/1994 og um meðhöndlun úrgangs, nr. 55/2003.

Umhverfisstofnun sinnir þessu hlutverki m.a. með því að:

· Vernda þau gildi sem felast í heilnæmu og ómenguðu umhverfi.

· Tryggja eftir föngum þróun íslenskrar náttúru eftir eigin lögmálum, en verndun þess sem þar er sérstætt eða sögulegt og auðvelda umgengni og kynni þjóðarinnar af náttúru landsins og menningarminjum og stuðla að vernd og nýtingu auðlinda á grundvelli sjálfbærrar þróunar.

· Trygga svo sem kostur er gæði, öryggi og hollustu matvæla og að merkingar og aðrar upplýsingar um þau til neytenda séu réttar og fullnægjandi. Þessu skal ná með fræðslu og upplýsingamiðlun, rannsóknum og eftirliti.

· Vernda hafið og strendur landsins gegn mengun sem stafar frá skipum, loftförum, pöllum eða öðrum mannvirkjum á sjó og sem stofnað getur heilsu manna í hættu, skaðað lifandi auðlindir hafsins og raskað lífríki þess, spillt umhverfinu eða truflað lögmæta nýtingu hafsins. 

· Tryggja viðgang og náttúrulega fjölbreytni villtra dýrastofna, skipulag á veiðum og annarri nýtingu dýra, svo og aðgerðir til þess að koma í veg fyrir tjón sem villt dýr kunna að valda.

· Vernda náttúru landsins, vistkerfi, plöntur og heilsu manna og dýra gegn skaðlegum og óæskilegum áhrifum erfðabreyttra lífvera. 

· Sjá til þess að eiturefni, hættuleg efni séu notuð með gát og varúð þannig að hvorki hljótist af tjón á mönnum eða dýrum né matvæli eða umhverfi mengist af efnunum. 

Erindisbréf þetta sem sett er samkvæmt 38. gr. laga um réttindi og skyldur starfsmanna ríkisins, nr. 70/1996 og gildir þar til umhverfisráðherra ákveður annað. Forstjóri Umhverfisstofnunar getur óskað eftir endurskoðun erindisbréfs þessa.

